
6 Go veljaidi dam bagadak, de buorre Jesus Kristus balvvalægje læk, osko ja buorre oapo saniguim bibmujuvvum, maid don čuovvom læk.

7 Mutto væltad ječčad æppebasse ja galggocufcasin; mutto harjet ječčad Ibmelballolašvutti.

8 Dastgo dat rumašlaš harjanæbme avkalaš læ uccan dafhost, mutto Ibmelballolašvuotta avkalaš læ juokke dafhost, dastgo dat sikke dam ja boatte ællemi loppadusa adna.

9 Dat sadne jaketatte ja galle vuosstaivaldetatte læ.

10 Dastgo damditti mi sikke barggap ja bilkeduvvujep, go doaivvomek mi bigjam læp ælle Ibmel ala, gutte buok olbmuid bæsste læ, ænemusat sin, guđek osskuk.

11 Sarned ja oapat dam!

12 Ale luoite ovtage du bagjelgæččat du nuorrevuođa ditti, mutto læǥe auddamærkka sigjidi, guđek osskuk, saǥai, ællemgærde, rakisvuođa, vuoiŋa, osko, butesvuođa sist.

13 Oro bisovaǯǯan lokkamest, ravvimest, oapatæmest muo buattem ragjai.

14 Ale læǥe dam arbmoaddaldaǥa doattalkættai, mi du sistad læ, mi dunji læ addujuvvum prophetalašvuođa čađa, go vuorrasak gieđaidæsek du ala bigje.

15 Bija dam jurddagidad vuollai, oro dam sist, vai du auddanæbmad juokke harrai almostuvvuši.

16 Vuttivalde ješječčad ja oapo, biso dam sist; dastgo go nuft daǥak, de sikke du ječčad ja du guldalegjidad don bæstak.

